Aitor Etxarri Pellejero jaunak galdera egin du Lan Autonomoaren Nafar Kontseiluaren egoerari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko ekainaren 14ko 67. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Aitor Etxarri Pellejero jaunak informazioa eskatu du Lan Autonomoaren Nafar Kontseiluaren egungo egoerari buruz (PES-570/10). Hona Berrikuntza, Enpresa eta Enpleguko kontseilariaren erantzuna:

Berrikuntza, Enpresa eta Enpleguko kontseilariaren maiatzaren 21eko 239/2009 Foru Aginduaren bidez –2009ko ekainaren 29an argitaratu zen NAOn– sortu zen Nafarroako Langile Autonomoen Lanbide Elkarteen Erregistroa.

Aurtengo ekainera arte ez da Nafarroako langile autonomoen lanbide elkarterik inskribatu bertan. Gaur egun, elkarte bakarra dago inskribatuta aipatu erregistroan, eta beste batek eskaera aurkeztu du eta hura izapidetzen ari da.

Nafarroako elkarte batzuekin harremanetan jarri gara, Lan Autonomoaren Nafar Kontseiluaren osaketan parte har dezaten, baina lehenik eta behin elkarte horiek erregistroan inskribatu beharko lukete.

Elkarte horiek inskribatu ondoren, kontseiluaren diseinua prestatzen hasiko gara, kontuan hartuta gure erkidegoko sektore autonomoaren elkarte-mapa.  

Aldi berean, sektore horretako jarduera errazte aldera, banner edo iragarki bat jarriko da interneten, zeinak elkarte guztiei ahalbidetuko baitie Nafarroako Langile Autonomoen Lanbide Elkarteen Erregistroaren webgunera sartzea Interneteko atariko webgune gehienetatik. Hona hemen webgunea: www.portalautonomos.com.

